
GOUVENE CUOMO ANONSE LANSMAN APLIKASYON MOBIL
OTORITE THRUWAY ETA NEW YORK LA

Ki Soti Ale pou Sezon Deplasman Fet ki Chaje a, Aplikasyon Gratis |la Bay Akse a
Zouti Vwayaj ki Itil sou Aparey Mobil yo

Konekte Otomobilis yo ak Enfomasyon nan Tan Reyel pou 917 Km Otowout

Gouvene Andrew M. Cuomo te anonse jodi a lansman aplikasyon mobil Otorite
Thruway Eta New York (New York State Thruway Authority) la, ki disponib kounye a
pou telechaje gratis sou iPhone ak aparey Android yo. Nouvo aplikasyon an bay
otomobilis yo akse direk a sikilasyon nan tan reyel ak eéd pou navigasyon pandan yo ap
deplase, ansanm sevis enfomasyon detaye pou Thruway 917 km New York yo.

“‘New York kontinye reponn a bezwen vwayajé yo nan 21yém syek la, e anvan sezon fét
chaje a, lansman nouvo aplikasyon sa ap bay teknoliji avanse ki fyab pou kenbe chofé
yo enfome epi an sekirite”, Gouvéné Cuomo te deklare. “Lé n konekte vwayaje yo ak
enfomasyon nan tan reyél, nouvo aplikasyon sa ap ede fasilite deplasman sou tout
Thruway la, fé pwomosyon pou abitid pou kondwi ki responsab, epi sipote vwayaj pou
fét ki pi fasil, ki mwens ankonbre pou tout moun.”

Nouvo aplikasyon an pemet vwayajé yo gen akse a enfomasyon sou dénye kondisyon
wout yo nan tan reyel ki genyen alét sou konstriksyon ak sikilasyon, pandan y ap rete
ak men yo lib. Yon opsyon paramet ki sekirize itilize anons vokal pou mizajou sou wout
yo pandan y ap vwayaje.

Lot karakteristik aplikasyon Otorite Thruway la genyen ladan |

« Kat jewografik enteaktif Thruway la nan tan reyeél, notifikasyon vokal sou sit
patikilye ak aktivite trafik k ap genyen sou Thruway la;

Kalkilatris dwa peyaj pou planifye vwayaj ou an;

Repote yon pwoblém sou kondisyon yon wout, sekirite oubyen sevis;
Demand Asistans sou Wout la;

Sevis Lokalizate Zon ki gen Restoran sou Thruway la; ak

Enfomasyon sou E-ZPass ak Fré Peyaj pa Lapos.



Aplikasyon an bay lyen pou ale sou aplikasyon touristik | Love NY, Depatman Transpo
Eta New York (New York State Department of Transportation), Depatman Veyikil a
Moteé Eta New York (New York Department of Motor Vehicles), Depatman Sekirite
Enteryé ak Sevis ljans Eta New York (New York State Department of Homeland
Security and Emergency Services) - See Something, Say Something (Ou Weé yon
Bagay, Di yon Bagay), ansanm ak sit entenét Otorite Thruway la.

Nenpot moun ki enterese pou telechaje aplikasyon Thruway la ka fé sa le | vizite s
sit entenet pou aparey iOS yo oubyen sit enténét pou aparey Android yo.

“Aplikasyon an fleksib e li p ap selman amelyore eksperyans vwayaj k ap mete
enfomasyon sou kondisyon wout ak trafik nan tan reyél yo nan pla men w, men | ap
pemet ou gen kominikasyon dirék tou ak Otorite Thruway la”, se sa Matthew J.
Driscoll, ki se Direkté Ekzekitif Pa Enterim Otorite Thruway, te deklare. “Patwon yo
ap an mezi pou itilize karakteristik ‘Report an Issue (Repote yon Pwoblém)’ nan pou
repote bagay tankou kondisyon ak kapasite wout yo, ak kalite sevis la. Patwon ki repote
kondisyon yo ap resevwa repons pa imel pandan y ap abode pwoblem

yo. Kominikasyon de fason sa direkteman ant patwon ki sou wout la ak anplwaye nou
yo ap emelyore kapasite nou pou sévi chofe yo epi bay yon otowout ki san danje pou
bezwen deplasman yo”.

“Nouvo aplikasyon Thruway la se yon zouti ki valab pou vwayaj ke n ap rekdmande a
tout manm nou yo”, John A. Corlett, Direkté Zafe Piblik AAA Northeast, te deklare:
“‘Mwen ankouraje tout 2.7 milyon manm AAA nan Eta New York yo pou itilize nouvo
aplikasyon itil sa pou resevwa mizajou sou trafik nan tan reyel epi repote tout pwoblém
sou sistem Thruway la. Mwen aplodi Gouvene a ak Otorite Thruway la pandan y ap lite
pou livre yon eksperyans vwayaj ki amelyore pou manm nou yo ak piblik la an jeneral.

Prezidan Asosyasyon Kamyon New York la (Trucking Association of New York),
Kendra Hems, te deklare: “Lé n konnen a kisa pou n atann nou sou wout la anvan, sa
enpotan pou sekté kamyon an. Aplikasyon Otorite Thruway la ap fe yon gwo pa nan
ede chofée pwofesyonel yo planifye epi aji dapre sa, patikilyeman lé sezon ive ki enprevi
kek fwa rive”.

